
 Ushbu maqolada BHMSga muvofiq ishlab chiqarish 

xarajatlari hisobi va mahsulot tannarxini 

kalkulyatsiyalash usullari koʼrsatilgan. Jarayonli, 

boʼlinmali, buyurtmali va me’yoriy usullar batafsil bayon 

etilgan. 

Ishlab chiqarish xarajatlari hisobi va mahsulot tannarxini kalkulyatsiyalashni 

jarayonli usuli. Bu usul ishlab chiqarish jarayonining quyidagi xususiyatlariga ega boʼlgan 

korxonalarda qoʼllaniladi: 

-bir yoki bir necha turdagi mahsulotlarni ommaviy ishlab chiqarish; 

- texnologik jarayonning qisqa davri;  

-tugallanmagan ishlab chiqarishning yoʼqligi yoki miqdori kam boʼlganligi. 

Bunday korxonalar sanoat tarmogʼining togʼ-kon korxonalari, qurilish materiallari 

sanoati, elektr va issiqlik stantsiyalari va boshqalar kiradi. Yordamchi ishlab chiqarishning 

energetik xoʼjaliklarida jarayon usulidan keng foydalaniladi. 

Jarayonli usulida xarajatlar butun ishlab chiqarish jarayoni uchun yoki bundan tashqari, 

ishlab chiqarish jarayonining alohida bosqichlari uchun belgilangan kalkulyatsion moddalari 

boʼyicha hisobga olinadi. Hisobot davri oxirida ishlab chiqarish jarayonining umumiy 

xarajatlari mahsulot birliklarining soniga boʼlinadi va bitta kalkulyatsion birligining tannarxini 

hisoblab chiqadi. 

Ishlab chiqarish xarajatlarni hisobga olish va mahsulot tannarxini 

kalkulyatsiyalashning boʼlinmali usuli. Bu usul xom-ashyoni kompleks ishlatadigan 

tarmoqlarda, shuningdek, sanoatni ommaviy va yirik seriyali ishlab chiqarishga ega boʼlgan 

tarmoqlarda qoʼllaniladi, unda qayta ishlanadigan xom-ashyo va materiallar ketma-ket bir 

necha qayta ishlash boʼlinmalardan oʼtadi. Boʼlinma deganda oraliq mahsulot (yarim tayyor 

mahsulot) yoki tayor mahsulot (oxirgi boʼlinmada)ni ishlab chiqarish boʼyicha texnologik 

operatsiyalar majmui tushuniladi. 

Qora metallurgiyada boʼlinmalar choʼyan eritish (domna sexi), poʼlat eritish (poʼlat quyish 

sexi), prokatlash (prokatlash sexi)dan iborat; toʼqimachilik sanoatida – ip yigiruv, mato ishlab 

chiqarish va boʼyash boʼlinmalardan iborat. 

Birinchi variantda, xarajatlar har bir boʼlinma boʼyicha hisobga olish bilan cheklangan. 

Buxgalteriya hisobida yarim tayyor mahsulotlar harakati aks ettirilmaydi. Ularning bir 

boʼlinmadan boshqa boʼlinmaga harakati, sexlarda yuritiladigan yarim tayyor mahsulotlar 

harakatining operativ hisobi boʼyicha, buxgalteriya tomonidan nazorat qilib boriladi. 

Xarajatlarni hisobga olishning ushbu tartibiga muvofiq har bir boʼlinmadan keyin yarim tayyor 

mahsulot tannarxi aniqlanmaydi, balki faqat tayyor mahsulot tannarxi hisoblanadi. 

Ikkinchi variantda yarim tayyor mahsulotlarning bir sexdan ikkinchi sexga harakati 

buxgalteriya yozuvlari bilan rasmiylashtiriladi va yarim tayyor mahsulot tannarxi har bir 

boʼlinmadan keyin hisoblanadi, bu esa yarim tayyor mahsulotlar tannarxini turli bosqichlarida 

qayta ishlashda aniqlash imkonini beradi va mahsulot tannarxi ustidan yanada samarali 

nazorat qilish imkonini beradi. 

Buyurtmalarni qisman bajarish va oʼz mijozlariga yetkazib berishda ushbu buyurtmaning 

rejali tannarxi yoki ularning konstruktsiyasi, texnologiyasi, ishlab chiqarish sharoitidagi 

oʼzgarishlarni hisobga olgan holda, oldingi bajarilgan buyurtmalarning haqiqiy tannarxi 

boʼyicha baholanadi. Har ikkala holatda ham buyurtmaning qisman chiqarilishi va 

tugallanmagan ishlab chiqarishga shartli baho berishga yoʼl qoʼyiladi. 

Buyurtma tayyor boʼlgandan keyin ishlab chiqarilgan mahsulot yoki bajarilgan ishlarni 

qabul qilish hujjatlar bilan (dalolatnomalar, qaydnomalar va boshqalar) ramiylashtiriladi. 

Mahsulot tannarxini kalkulyatsiyalashning meʼyoriy usuli. Bu usul mahsulot 

tannarxini kalkulyatsiyalashning meʼyoriy usulidan foydalanishga asoslangan. 

Xarajatlarni hisobga olish va mahsulot tannarxini kalkulyatsiyalashning meʼyoriy 

usulidan foydalanish uchun zarur: 

-har bir turdagi mahsulot (ishlar, xizmatlar) uchun meʼyoriy kalkulyatsiya tuzish); 

- joriy xarajatlar meʼyorlariga kiritilgan oʼzgarishlarni hisobga olish; 

-haqiqiy xarajatlarning meʼyorlardan chetga chiqishlarini aniqlash va bu ogʼishlarning 

sabablari va aybdorlarini aniqlash; 

-mahsulot (ishlar, xizmatlar) alohida turlarining haqiqiy tannarxini hisoblash uchun meʼѐrlariy 

xarajatlarga meʼyordan haqiqiy xarajatlarni ogʼishi va meʼyoriy xarajatlarga kiritilgan 

oʼzgarishlarni qoʼshib hisoblash kerak. 

file:///D:/Work/Innovative%20Academy/Innovative%20Academy%20journals/EJAR/Main%20documents%20-%20Asosiy%20fayllar/www.in-academy.uz


EURASIAN JOURNAL OF TECHNOLOGY 
AND INNOVATION 

Innovative Academy Research Support Center 
Open access journal www.in-academy.uz 

Volume 2, Issue 1, January 2024                     ISSN 2181-2020  Page 78 

Moliyaviy va boshqaruv hisobida meʼyoriy kalkulyatsiya koʼp maqsadli vazifalarga ega. 

Rejalashtirishda ular mahsulotning rejali tannarxini, ishlab chiqarish xarajatlar smetasini 

hisoblash, mahsulot sotish bahosini aniqlash, transfert bahosi, javobgarlik markazlari uchun 

xarajatlar smetasini aniqlashda qoʼllaniladi. Buxgalteriya hisobida meʼyoriy kalkulyatsiya 

tugallanmagan ishlab chiqarish va yaroqsiz mahsulotlarini baholash, mahsulot tannarxi ustidan 

nazorat qilish, alohida mahsulot turlari va umuman barcha mahsulotlarning haqiqiy tannarxini 

hisoblash uchun zarurdir. 

Hujjatlashtirish, inventarizatsiya, hisob-kitob qilish usullari yordamida meʼyorlardan 

chetga chiqishlarni hisobga olinadi. Hujjatlashtirish va inventarizatsiya usullari bevosita 

oʼzgaruvchan xarajatlar boʼyicha ogʼishlarni hisobga olish uchun foydalaniladi. Hisoblash usuli, 

odatda, bilvosita oʼzgaruvchan xarajatlar boʼyicha chetga chiqishlarni hisobga olish uchun 

qoʼllaniladi. 

Meʼyorlardan chetga chiqishlarning analitik hisobi xarajatlarning yuzaga kelish joylari, 

sabablari, mahsulot turlari, kalkulyatsiya moddalari boʼyicha amalga oshiriladi. 

Tugallanmagan ishlab chiqarish qoldiqlarini qayta hisoblash. Oʼtgan oyning 

oxiridagi tugallanmagan ishlab chiqarish qoldiqlari oy boshidagi tugallanmagan ishlab 

chiqarish qoldiqlaridir. Oʼtgan oyning oxirida oʼtgan oyda amaldagi meʼyorlar asosida 

tugallanmagan ishlab chiqarish qoldiqlari baholanadi. 

Аgar hisobot oyi uchun meʼyorlar oʼzgarsa, hisobot oyi uchun belgilangan normativlardan 

kelib chiqib, oy boshida tugallanmagan ishlab chiqarish qoldiqlarni qayta baholash zarurati 

tugʼiladi. Bunday qayta baholash ikki yoʼl bilan amalga oshiriladi – tugallanmagan ishlab 

chiqarish qoldiqlarining barcha obʼektlarini meʼyorlarning oʼzgarishi miqdori boʼyicha bevosita 

qayta hisoblash va kalkulyatsion moddalari boʼyicha meʼyorlarning oʼzgarishi miqdori boʼyicha 

yiriklashtirilgan qayta hisoblash. 

Tugallanmagan ishlab chiqarish qoldiqlarining barcha obʼektlarini meʼyorlarning 

oʼzgarishi miqdorini bevosita qayta hisoblash boʼyicha tugallanmagan ishlab chiqarish qiymat 

koʼrsatkichlarini tugallanmagan detallar, uzellar, yarim tayyor mahsulotlar va boshqa 

obʼektlarni foizdagi meʼyor oʼzgarishi oʼlchamiga koʼpaytiradi. Tugallanmagan ishlab 

chiqarishni bu qayta baholash usuli juda ishonchli maʼlumotlarni olish imkonini beradi, lekin 

juda mehnat talab etadi. 

Kalkulyatsion moddalari boʼyicha meʼyorlarning oʼzgarishi miqdori boʼyicha 

yiriklashtirilgan qayta hisoblash tugallanmagan ishlab chiqarish qoldiqlarini hisoblangan foiz 

oʼzgarishiga koʼpaytiriladi (1-jadval). 

1-jadval 

Tugallanmagan ishlab chiqarish (TICh) qoldiqlariniqayta hisoblash qaydnomasi 
Moddalar nomi TICh oy 

boshida, 

so’m 

Joriy me’yorlar Me’yorning 

o’zgarishi, 

% 

TICh oy boshida 

qayta 

hisoblashdan 

keyin 

Me’yor 

o’zgarishi 

o’lchami 

01.03ga 01.04ga 

Materiallar va 

boshq. 

10 000 000 10 000 9 500 95 9 500 000 -500 000 

Tugallanmagan ishlab chiqarishni qayta baholashning ikkinchi usuli birinchisiga nisbatan 

kam mehnat talab qiladi, shuning uchun undan koʼproq foydalanadi. Tugallanmagan ishlab 

chiqarish hajmi uncha koʼp boʼlmagan va meʼyor oʼzgarishi muhim boʼlmagan hollarda 

korxonalar tugallanmagan ishlab chiqarishni qayta hisobga olmaydilar. 

Tugallanmagan ishlab chiqarish boʼyicha meʼyorning oʼzgarishi va aniqlangan meʼyordan 

ogʼishlar tovar mahsulot ishlab chiqarish hajmiga oʼtkaziladi. 

Xarajatlarning yigʼma hisobi va mahsulot tannarxini kalkulyatsiyalash. Аlohida 

turdagi mahsulotlarning haqiqiy tannarxini meʼyoriy usuli bilan hisoblash ishlab chiqarish 

xarajatlarining yigʼma hisobi qaydnomalarida amalga oshiriladi. Koʼrsatilgan qaydnomaning 

soddalashtirilgan shakli 2-jadvalda keltirilgan. 

2-jadval. 

Xarajatlar yigʼma hisobi qaydnomasi (ming soʼm) 
Xarajatlar 

Ushbu qaydnomadagi TICh oy boshida (2 ustun) qoldiqlari oʼtgan oy qaydnomasidan 

koʼchiriladi; meʼyorlarlar oʼzgarishidan ogʼishlar (3 ustun) - TICh qoldiqlarini qayta hisoblash 

qaydnomasidan olinadi. TICh qoldigʼi oy oxirida (12 ustun) inventarizatsiya yoki operativ hisob 

va hisobot oyida joriy amal qiluvchi xarajatlar meʼyorlariga muvofiqaniqlanadi. 

